
				 Sta pagina la xe stà trascrita, ma la gà ancora da vegner rileta.  

EL RITRATO.





     Eco el ritrato: ela la g'à du ocieti,

che quando i guarda el par proprio che i cósa;

un bochin picinin con du lavreti

sempre sbaciadi come un grio de nósa.1


     In meso a le ganasse du fosseti,

che i è du segni in t'un cadin de rosa,

un col de neve come i puteleti,

do bele spale e un petesin da sposa.


     Se ve dirò del naso, el volta in suso

par guardar quei du oci così bei...

Ma robe, digo, da magnarghe el muso!


     Zo par le spale un'onda de cavei,

da i piè a la testa, drita come un fuso...

Pecà, pecà, che no la g'abia schei!2



	↑ grio de nósa: gheriglio della noce

	↑ schei: quattrini.

  				Ùltemo canbiamento el 12 avr 2021, a łe 09:28

	        Sta voxe no ła xe disponìbiłe in altre łéngue

